
Tа’lim tizimidа yangi metodikаlаr vа ulаrdаn foydаlаnishning аmаliy аsoslаri. 

Respublikа ilmiy-аmаliy konferensiya materiallari. – Navoiy: Navoiy viloyati PYaMO‘MМ 

nashri, 2023. 366 b. 

 

Navoiy viloyati pedagoglarni yangi metodikalarga o‘rgatish milliy markazida tashkil 

etilgan “Tа’lim tizimidа yangi metodikаlаr vа ulаrdаn foydаlаnishning аmаliy аsoslаri” 

mavzusidagi Respublika ilmiy-amaliy konferensiya materiallari to‘plamida uzluksiz taʼlim 

tizimida tadqiqot olib borayotgan mutaxassis-olimlar, mustaqil izlanuvchilar ilmiy-nazariy 

izlanishlarining amaliy tadbiqlari keltirilgan. Raqamli texnologiyalar asosida o‘qitish 

metodikasini takomillashtirish borasidagi tajribali maktab o‘qituvchilarining taklif va 

tavsiyalari, umumtaʼlim fanlarini o‘qitishda raqamli texnologiyalardan foydalanish hamda 

taʼlim, fan, xalqaro aloqalar va boshqaruv faoliyatining ustuvor yo‘nalishlarini rivojlantirish 

hamda “Insonga e’tibor va sifatli ta’lim yili” Davlat dasturida belgilangan vazifalar 

doirasida bajarilayotgan izlanishlarga bag‘ishlangan ilmiy tadqiqot natijalari yoritilgan. 

Konferentsiya materiallaridan oliy taʼlim muassasalari professor-o‘qituvchilari, 

akademik litsey va kasb-hunar kollejlari, umumtaʼlim maktablari o‘qituvchilari, 

magistrantlar va iqtidorli talabalar hamda shu sohada ilmiy ish olib borayotgan 

tadqiqotchilar foydalanishlari mumkin. 

Maqolalar mazmuni va ma‘lumotlarning haqqoniyligiga mualliflar mas’ul. 

 

Konferensiya materiallari to‘plami Navoiy viloyati PYMO‘MM Ilmiy-metodik kengashi 

(2023-yil 28-fevral, 2-sonli) qarori bilan nashrga tavsiya etilgan. 

KIRISH SO‘ZI 

Assalomu alaykum! 

Aziz mehmonlar, anjuman ishtirokchilari! “Taʼlim tizimida yangi metodikalar va 

ulardan foydalanishning amaliy asoslari” mavzusidagi bugungi respublikа onlayn ilmiy-

amaliy anjumanida, (videokonferensiyada) Siz muhtaram mehmonlar, ilm-ma’rifat ahli 

bilan muloqotda bo‘lishni o‘ta mamnuniyat bilan qabul qilaman. 

Bugungi kunda dunyo taraqqiyotini ilm-fan va axborot texnologiyalarisiz tasavvur 

qilib bo‘lmaydi.  

Muhtaram Prezidentimiz Shavkat Miromonovich Mirziyoev mamlakatimizdagi 

ijtimoiy jarayonlar haqida ishonchli axborot berish maqsadida matbuot anjumanlari, 

brifinglar, mediaturlar tashkil etilmoqda, hayotimizdagi muammo va hodisalarga tezkor 

munosabat bildirilmoqda, ularning veb-saytlar, ijtimoiy tarmoqlar, mobil 

missenjerlardagi sahifalari yangilab borilmoqda. Bugun biz hamma sohada, jumladan, 

ommaviy axborot vositalarini rivojlantirish borasida yutuqlar bilan birga, kamchiliklar 

va nuqsonlar bo‘lishi ham tabiiydir. Jahonda shiddat bilan davom etayotgan 

globallashuv, inovatsion texnologik jarayonlarning murakkablashishi va tezlashishi 

natijasida axborot xurujlarining inson ruhitiga tasirining mohiyatini ochib berish, 

insondagi o‘ziga xos psixologik xususiyatlar rivojlanishini ob’ektiv aks ettirish 

muammosi yuzaga kelmoqda. Axborot xurujlari olam shaxsning psixologik, ijtimoiy, 

madaniy, axloqiy xususiyatlariga katta o‘zgarishlar olib kelmoqda. Shu nuqtai nazardan 

insoniyatning xususan, yoshlarning butun dunyo bo‘ylab duch keladigan asosiy 

muammolardan biri internetga tobelik bo‘lib, o‘z-o‘zidan yoshlarning kundalik turmush 

tarziga, kasbiy tayyorgarligi va kamolotiga sezilarli darajada salbiy ta’sirini oldini olish, 

ijtimoiy tarmoqlardan foydalanish metodikasini ishlab chiqish dolzarb ahamiyat kasb 

etib bormoqda. Axborot texnologiyalardagi taraqqiyot yoshlarimizni, o‘sib kelayotgan 

avlod uchun yangi qirralarni ochilishiga imkon bersa-da, undan foydalanishning ham 

o‘ziga xos muammolari mavjud. Bolalar internetdan foydalana turib yovuz niyatli 

odamlarga duch kelib qolmoqdalar. Internetdagi noma’lum kishi bilan muloqot 

ishonchli va do‘stona munosabat o‘rnatishga imkon yaratadi. Jinoyatchi ushbu 

afzallikdan foydalangan holda tajribasiz yoshlarni o‘ziga bog‘lab olmoqda. Siz 

farzandingizni interetdagi xavfdan asray olasiz, qaysiki uni tarmoqdan qanday 

foydalanayotganligini nazorat qila olsangiz. Jinoyatchilar bolalar bilan chatda lahzali 

axborotlar almashtirishda, elektron pochta yoki forumlardan foydalanib aloqa o‘rnatish 

ustunligiga erishmoqda. 

Bu esa, yoshlarda axborotni tahlil qilish kompetentsiyasini rivojlantirish va har 

qanday axborot xurujlariga qarshi kurashish ko‘nikmasini shakllantirish ta’lim tizimida 

faoliyat yuritayotgan fidokor ustozlarimizning asosiy vazifalaridan biridir. 

Shu o‘rinda aytib o‘tish kerakki, keyingi vaqtlarda mamlakatimizga nisbatan 

axborot-psixologik tahdidlar sodir etilmoqda. Xususan, ular hozirgi zamon ommaviy 

axborot vositalaridan foydalanish orqali dunyoning turli hududlarida o‘zlariga mos 

mafkuraviy muhitni shakllantirish maqsadlarini ko‘zlamoqda. 

Pedagogik markazimizda amalga oshirilayotgan ishlarning asosiy mazmuni bu - 

yoshlarni milliy g‘oya ruhida tarbiyalash, ularni ilmiy-tadqiqot ishlariga jalb qilinishini 

kuchaytirish, dars mashg‘ulotlari sifatini yuqori darajada ta’minlashhamda ilg‘or 

pedagogik va axborot texnologiyalarni amaliyotga joriy etish, yuqori malakali ilmiy-

pedagogik kadrlar salohiyatini ko‘tarish, ta’lim ko‘rsatkichlari sifatini nazorat qilish 

tizimini uzluksiz takomillashtirish, ta’limning ishlab chiqarish bilan integratsiyasi 

darajasini ko‘tarish, mehnatga bo‘lgan munosabatini tubdan o‘zgartirish va ijro 

intizomiga qat’iy rioya qilishni talab etadi. 

“Umumta’lim maktablari ta’lim jarayonida axborot-kommunikatsiya 

texnologiyalaridan foydalanishning dolzarb muammolari va yechimlari” mavzusidagi 

respublika ilmiy-amaliy anjumanni maqsadi ilmiy izlanuvchilarning nazariy va amaliy 

tavsiyalarini, ta’lim jarayoniga xalqaro tajriba va innovatsiyalarni tadbiq etish, taklif va 

tavsiyalarni umumlashtirish, fanlarni o‘qitishda innovatsion-pedagogik va axborot–

kommunikatsiya texnologiyalarini joriy qilish, uzluksiz ta’limdagi mavjud uzviylikni 

takomillashtirishdan iboratdir.  

Hurmatli anjuman ishtirokchilari! Ta’lim tizimidagi innovatsion islohotlarga 

kreativ yondashuv, milliy ta'lim va uzluksiz malaka oshirishni hamkorlikda tashkil 

etishda mamlakatimizda ta’lim sohasini rivojlantirish, xalq ta’limi muassasalarini dunyo 

reytingining yuqori pog‘onalarida turadigan ta’lim muassasalari bilan raqobatlasha 

oladigan ta’lim dargohlariga aylantirish maqsad qilib qo‘yilgan. O‘ylaymanki, ushbu 

anjuman ham o‘ziga xos tarzda muayyan maqsadlarimizni amalga oshirish, innovatsion 

yondashuvlar milliy ta’lim tizimini takomillashtirishning zamonaviy tadqiqotlar 

asosidagi munozaralar bilan boyitishga xizmat qiladi. 

Qadrli anjuman ishtirokchilari va aziz mehmonlar! 

Shu fursatdan foydalanib, anjumanda ishtirok etayotgan hurmatli professor-

o‘qituvchilar, ustoz va murabbiylarga, ilmiy konferentsiyaga tashrif buyurganingiz 

uchun o‘z minnatdorchiligimni bildirgan holda, Sizlarga mustahkam sog‘lik, ilm-fan 

yo‘lidagi xayrli ishlaringizda omadlar tilayman. Anjumanni o‘z nufuzi jihatdan yuqori 

ilmiy saviyada samarali o‘tishiga tilakdoshman. 

F.R. Ro‘ziqulov   

Navoiy viloyati PYMO‘MM direktori   

sanaladi. Har qanday holda ham inklyuziv ta’lim imkoniyati cheklangan bola uchun  

foydali va samarali bo‘lishi lozim. 

Foydalanilgan  adabiyotlar  

1. X.Muzaffarova. “Inklyuziv ta’lim“ o’quv darslik  Jizzax - 2018 

2. ҚодироваФ.У. “Рақамлипедагогика”-истиқболбугунданбошланади: 

имкониятлар, стереотиплар, келгусирежалар”. https://lib.cspi.uz/maqolalar/2064-

raamli-pedagogika-istibol-bugundan-boshlanadi-imkonijatlar-sterotiplar-kelgusi-

rezhalar.html 

3. Қодирова Ф.У.”Кар ва заиф эшитувчи болалар мактаб-интернатлари таълим 

мазмунида оптималлашув масалалари”. https://lib.cspi.uz/maqolalar/2063-kar-va-

zaif-jeshituvchi-bolalar-maktab-internatlarida-talim-mazmunida-optimallashuv-

masalalari.html. 

4. M. U. Xamidova “Maxsus  pedagogika” Toshkent - 2018 

5. Unicef .uz 

 

INKLYUZIV TA’LIM: MUAMMO VA YECHIMLARI 

Ibadullayeva Sh.N., 

CHDPU o‘qituvchisi, 

Maxkamova N.B., 

CHDPU yo‘nalishi talabasi 

 

Inklyuziv ta’lim bu – davlat siyosati bo‘lib ,nogiron va sog’lom bolalar o‘rtasidagi 

tosiqlarni bartaraf etish, maxsus ta’limga muhtoj bolalarni rivojlanishidagi nuqsonlarni 

yoki iqtisodiy qiyinchiliklardan qat’iy nazar ijtimoiy hayotga moslashtirishga 

yo‘naltirilgan umumta’lim jarayoniga qo‘shishni ifodalovchi ta’lim tizimidir. 

 O‘zbekiston Respublikasi Prezidentining 2019-yil 29-apreldagi “O‘zbekiston 

Respublikasi Xalq ta’limi tizimini 2030-yilgacha rivojlantirish konsepsiyasini tasdiqlash 

to‘g’risida”gi PF-5712-son Farmoniga muvofiq O‘zbekistonda inklyuziv ta’limni 

rivojlantirish, alohida ta’lim ehtiyojlari bo‘lgan bolalarga ta’lim tarbiya berish tizimini 

takomillashtirish hamda ularga ko‘rsatiladigan ta’lim xizmatlari sifatini yaxshilash 

maqsadida joriy etildi.  

Imkoniyati cheklangan bolalarni tarbiyalash masalasi bugungi kunda eng dolzarb 

masalalardan biriga aylanib kelmoqda. Ijtimoiy,  siyosiy, iqtisodiy, madaniy hayotga oid 

chuqur o‘zgarishlar kundalik turmushimizga shiddat bilan kirib kelmoqda.Shu bilan 

birga, jamiyatimizda yuz berayotgan ijtimoiy, iqtisodiy o‘zgarish jismoniy va ruhiy 

nuqsonga ega bo‘lgan bolalarning ko‘payishiga ham sabab bo‘ladi.Bu sayyoramizning 

birdan o‘n foizini tashkil etadi. Umumjahon sog’liqni ekologik saqlash tashkiloti 

ma’lumotlari dunyoda bunday kishilar soni 13%i ga yaqinligidan dalolatberadi.Shundan 

3%i intelektidakamchiligibo‘lganbolalar, 10%i turli ruhiy va jismoniy nuqsonga ega 

bolalardir. O‘zbekistonda nogironlar bolalikdan ijtimoiy himoya qilib kelinmoqda. 

Inklyuziv ta’lim vazifalari: 

1) Ta’lim muassasalarida ta’limda alohida ehtiyoji bo‘lgan imkoniyati cheklangan 

bolalar va o‘smirlarning ta’lim olishlari uchun zarur psixolog – padagogik, korreksion 

sharoitlar yaratish, ularning imkoniyatiga yo‘naltirilgan umumta’lim dasturlari va 

korreksion ishlarni amalga oshirish orqali ruhiy rivojlanishini, ijtimoiy moslashtirish 

amalga oshirish; 

https://lib.cspi.uz/maqolalar/2064-raamli-pedagogika-istibol-bugundan-boshlanadi-imkonijatlar-sterotiplar-kelgusi-rezhalar.html
https://lib.cspi.uz/maqolalar/2064-raamli-pedagogika-istibol-bugundan-boshlanadi-imkonijatlar-sterotiplar-kelgusi-rezhalar.html
https://lib.cspi.uz/maqolalar/2064-raamli-pedagogika-istibol-bugundan-boshlanadi-imkonijatlar-sterotiplar-kelgusi-rezhalar.html
https://lib.cspi.uz/maqolalar/2063-kar-va-zaif-jeshituvchi-bolalar-maktab-internatlarida-talim-mazmunida-optimallashuv-masalalari.html
https://lib.cspi.uz/maqolalar/2063-kar-va-zaif-jeshituvchi-bolalar-maktab-internatlarida-talim-mazmunida-optimallashuv-masalalari.html
https://lib.cspi.uz/maqolalar/2063-kar-va-zaif-jeshituvchi-bolalar-maktab-internatlarida-talim-mazmunida-optimallashuv-masalalari.html

2) Maxsus ta’lim muassasasi o‘quvchilarini umumta’lim maktablari bilan 

uyg’unlashtirilgan holda faoliyat olib borish yo‘li bilan o‘quvchilarning ta’limdagi 

tenglik huquqini kafolatlash; 

3) Jamiyat va oilaning faol ishtirokida imkoniyati cheklangan va sog’lom bolalar 

o‘rtasida to‘siqlarni bartaraf etish, bolaning ehtiyojlarini qondirish, ijtimoiy hayotga erta 

moslashtirish; 

4) Imkoniyati cheklangan bolalar va o‘smirlarni oilalardan ajralmagan holda 

yashash huquqini ro‘yobga chiqarish; 

5) Jamiyatda imkoniyati cheklangan bolalar va o‘smirlarga muqobil munosabatni 

shakllantirish. 

Inklyuziv ta’limning muammolari: 

1. Imkoniyati cheklangan bolalarga nisbattan salbiy munosabat; 

2. Imkoniyati cheklangan bolalarni boshqa sog’lom bolalar bilan bir qatorda 

ommaviy maktablarda ta’lim olmasligi; 

3. Ta’lim muassalarini moslashtirish; 

4. Sinfda o‘quvchilar sonining ko‘pligi; 

5. Moddiy mablag’ muammolari; 

6. Kadrlar masalalari muammosi; 

7. Imkoniyati cheklangan bolalar (shaxslar)ning boshqalarga qaramligi; 

Bularning barchasi inklyuziv ta’limning eng asosiy muammolar sirasiga kiradi. Bu 

ta’lim tizimidagi muammolarni hal etish oson kechmaydi.Biroq, bu ta’limning nafli joyi 

juda ko‘p bulardan bir nechtasini misol tariqasida ko‘rishimiz mumkin: 

 Inklyuziv ta’lim barcha  bolalar (shaxslar)ningt eng huquqliligini ta’minlaydi; 

 Inklyuziv ta’lim  barcha uchun ta’lim sifatini yaxshilaydi; 

 Inklyuziv ta’lim salbiy  fikrlardan qutulishga  yordam  beradi; 

 Inklyuziv ta’lim fikrlarni erkin bayon etishga ko‘maklashadi; 

 Inklyuziv ta’lim fikrlarning qashshoqlashuvidan saqlaydi; 

 Inklyuziv ta’lim boshqalarga qaramlikni yo‘qotadi. 

Bolalarning tarbiya va o‘quv faoliyatida orqada qolishi psixik funksiyalarni 

o‘zlashtirmaganligi natijasidir. Inklyuziv ta’lim tizimida jahon miqyosida amaliyotga 

joriy qilish borasida bugungi kunga qadar juda ko‘p muammo va to‘siqlar mavjud.  

Bunga sabab imkoniyati cheklangan bolalarga nisbatan insonlarda noto‘g’ri fikr, ular 

to‘g’risida ma’lumotlarning yetishmasligi, imkoniyati cheklangan bolalarning 

chegaralangan muhitda o‘sganligi va boshqalardir. Ularning haqida hech qanday 

ma’lumot bo‘lmasligi ta’lim-tarbiya muassasalariga qatnashmasliklariga olib keladi.                                                                                     

Endi inklyuziv ta’limning muammosining yechimiga nazar tashlasak; 

Respublikamizning barcha viloyatlarida zamon talablariga muvofiq alohida yordamga 

muhtoj bolalarning differnsial va integratsiyalashgan, inklyuziv ta’limi barcha 

yo‘nalishlar bo‘yicha jadal sura’tlar bilan rivojlanmoqda. 

Butun jahon bolalariga xos bo‘lgan bolalar huquqi haqidagi Konvensiya, 

O‘zbekiston Respublikasi “Ta’lim to‘g’risida”gi qonuni kabi va boshqa me’yoriy 

hujjatlarda ko‘rsatilishicha, barchabolalar, shujumladan, jismoniy va ruhiy 

rivojlanishida nuqsoni bor alohida yordamga muhtoj bolalar ham mehnat qilish, ta’lim 

olish, hayotda o‘z o‘rnini topib ketish huquqlariga egadirlar. 

“Maktablar jismoniy, aqliy, ijtimoiy, emotsional, tilidagi yoki boshqa 

nuqsonlaridan qat’iy nazar hamma bolalarni qabul qilishi kerak .Ularga ruhiy va 

jismoniy nuqsoni bolalar, boshpanasiz bolalar, ko‘chmanchi xalqlarga tegishli bo‘lgan 

bolalar, etnik yoki madaniy kamchilikni tashkil etgano ilalarning bolalari kiradi” 

(Harakat Rejasiga kirish 3chi band). 

Inklyuziv ta’limga kiritishning asosiy tamoyillari: 

 Inklyuziv ta’limning e’tirof etilishi; 

 Inklyuziv ta’limning barcha uchun ochiq bo‘loshi  tamoyili; 

 Bog‘lanishning mavjud bo‘lish tamoyili; 

 Markazlashtirilmagan bo‘lish tamoyili; 

 Inklyuziv ta’limda kompleks yondashish tamoyili; 

 Inklyuziv ta’limda moslashuvchanlik  tamoyili; 

 Malakaviylik tamoyili. 

Inklyuziv ta’limni amaliyotga joriy etish ustida olib borilgan tajribalar shuni 

isbotladiki, har qanday imkoniyati cheklangan bolalarni nuqsonini ilk davrlardan o‘z 

vaqtida aniqlab mutaxasislarga murojaat qilinsa, maktabga tayyorgarlik ishi o‘z vaqtida 

olib borilsa, albatta ko‘zlangan maqsadga erishish mumkin.Ya’ni inklyuziv ta’limning 

samarasi yuqori darajada bo‘ladi. 

Inklyuziv ta’limni yuqori natijalarga erishishi va qo‘llab- quvvatlanishi uchun oila, 

jamiyat, o‘z sohasining usta pedagogi bir yoqadan bosh chiqarib harakat qilishi 

lozim.Zero imkoniyati cheklangan bola (shaxs) mana shu birgalikdagi amalga oshirilgan 

vazifasi orqali boshqa bolalardan orqada qolmasdan, ijtimoiy hayotga to‘la qonli tayyor 

bo‘lib voyaga yetadi. O‘z tengdoshlari bilan bir qatorda o‘qiydi-o‘rganadi malakasi 

oshadi. Eng asosiysi o‘zini jamiyatga kerakli odamman deb yanada hayotga bo‘lgan 

qiziqishi ortib kelajakka dadil qadam qo‘yadi. 

Karmana tuman 25-ixtisoslashtirilgan maktab-internat tarbiyachisi 

 

Inklyuziv ta’limning ahamiyati shundaki, imkoniyati cheklangan bolalarni ilk 

yoshlaridanoq sog‘lom bolalar qatoriga qo‘shib sifatli ta’lim olishini ta’minlagan holda 

bolada ruhiy va jismoniy hissiyotlarini va harakatlarini rivojlantirishdir. 

